
Umhverfis- og skipulagssvið
Höfðatorg - Borgartúni 12-14
105 Reykjavík

Kjalarnes - Esjumelar - Kalkslétta 1 og Koparslétta 22

Á fundi borgarráðs þann 15. september 2022 var lagt fram bréf umhverfis- og skipulagssviðs,
dags. 9. september 2022, sbr. samþykkt umhverfis- og skipulagsráðs frá 7. september 2022 
á breytingu á deiliskipulagi athafnasvæðisins Esjumela á Kjalarnesi vegna Kalksléttu 1 og 
Koparsléttu 22, ásamt

Borgarráð samþykkti erindið.

Borgarráðsfulltrúar Samfylkingar, Framsóknar, Pírata og Viðreisnar lögðu  fram svohljóðandi 
bókun:

Innviðir til úrvinnslu úrgangs og endurvinnanlegra efna þurfa að fá sitt pláss í borginni. Það 
mun að öllum líkindum aukast enn frekar á næstu árum og áratugum eftir því sem mikilvægi 
þess að endurnýta eykst í samfélaginu vegna skuldbindinga okkar vegna loftslagsbreytinga 
og aðlögunar samfélagins að þeim. 

Áheyrnarfulltrúi Flokks fólksins lagði fram svohljóðandi bókun:

Íbúar í Kollafirði, næstu nágrannar svæðis AT5-b, gerðu athugasemdir við auglýsta breytingu
á deiliskipulagi um Kalksléttu 1 og Koparsléttu 22. Athugasemdir ganga út á villandi orðalag. 
Auglýst er að um óverulega breytingu sé að ræða og segir að með því sé borgin að ganga 
gegn sínu  eigin samþykkta skipulagi. Á svæði AT5a-b má einnig gera ráð fyrir starfsemi sem 
fellur undir iðnaðarsvæði, sbr. skipulagsreglugerð, en tilgreina þarf þá starfsemi sérstaklega í
deiliskipulagi að undangengnu umhverfismati breytingarinnar sem horfir sérstaklega til 
viðkomandi starfsemi. Breytingin sem hér um ræðir ætti því að fara í deiliskipulagsferli og 
umhverfismat. Lóðir sem hafa verið sameinaðar og þótt þær séu í notkun sama rekstraraðila 
breytir það ekki þeirri staðreynd að Kalkslétta 1 er á skilgreindu iðnaðarsvæði en Koparslétta 
22 er á skilgreindu athafnasvæði. Starfsleyfi Umhverfisstofnunar til Íslenska gámafélagsins á 
Koparsléttu 22 var fellt úr gildi vegna skipulagsins UUA 153/2021. Flokki fólksins finnst að 
skipulagsyfirvöld eigi að taka þessar athugasemdir sem snúa að deiliskipulagsbreytingum til 
greina. Skilja þarf að með þessu er smám saman verið að breyta athafnasvæðinu í 
iðnaðarsvæði sem enginn vill hafa í sínu nærumhverfi og við hlið stærsta útivistarsvæðis 
borgarinnar. Íslenska gámafélagið er nú þegar með um 5 hektara iðnaðarsvæði á Kalksléttu 
1.

